
SAHOLI DAROMADLARINI 

OSHIRISHDA 
ASALARICHILIKNING O‘RNI

Xudayarova Zuxra Yuldashevna
Termiz iqtisodiyot va servis universiteti,

Moliya va statistika kafedrasi o‘qituvchisi

Annotatsiya: Maqolada aholi daromadlarini oshirishda asalarichilikning ahamiyati bayon etilgan. Muallifning fikricha, asal-
arichilik sohasida fermer va dehqon xo‘jaliklarining rahbarlari va ishchilari hamda tomorqa yer egalarini qayta tayyorlash 
va malakasini oshirish uchun grantlar ajratilishi ham muhim ahamiyatga ega bo‘lib agrobiznesni rivojlanishiga imkoniyat 
yaratadi. Lekin, shu bilan birga, davlat tomonidan tartibga solishning an’anaviy iqtisodiy usullardan foydalanish ayrim hol-
larda bu vositalarning samarasizligini ko‘rsatmoqda. Demak, oilaviy va tadbirkorlikning boshqa shakllarini rivojlantirishda 
davlatning yangi usullari, dastaklari va davlat-xususiy sherikchilikka asoslangan tizimli yondashuvi kerak bo‘ladi.

Kalit so‘zlar: aholi daromadi, asalarichilik, fermer va dehqon xo‘jaliklari, tartibga solish, iqtisodiy usullar, oilaviy tadbirkorlik, 
davlat-xususiy sherikchilik, tizimli yondashuv.
Abstract: The article describes the importance of beekeeping in increasing the income of the population. According to the 
author, it is important to allocate grants for retraining and upgrading the skills of managers and workers of farmers’ and 
peasant farms, as well as landowners in the field of beekeeping, which creates an opportunity for the development of 
agribusiness. But at the same time, the use of traditional economic methods of state regulation in some cases shows the 
ineffectiveness of these tools. Therefore, in the development of family and other forms of entrepreneurship, the state will 
need new methods, levers and a systematic approach based on public-private partnership.

Key words: personal income, beekeeping, farmers and peasant farms, regulation, economic methods, family business, 
public-private partnership, systems approach.
Аннотация: В статье описано значение пчеловодства в повышении доходов населения. По мнению автора, важно 
выделять гранты на переподготовку и повышение квалификации руководителей и рабочих фермерских и кре-
стьянских хозяйств, а также землевладельцев в сфере пчеловодства, что создает возможность для развития 
агробизнеса. Но в то же время использование традиционных экономических методов государственного регулиро-
вания в ряде случаев показывает неэффективность этих инструментов. Поэтому в развитии семейного и других 
форм предпринимательства государству потребуются новые методы, рычаги и системный подход, основанный на 
государственно-частном партнерстве.

Ключевые слова: доходы населения, пчеловодство, фермерские и крестьянские хозяйства, регулирование, эко-
номические методы, семейный бизнес, государственно-частное партнерство, системный подход.

K I R I S H
O‘zbekiston Respublikasi ahxolisining asosiy daromadlari manbai oylik ish haqi, ish haqiga tenglashtrilgan 

daromadlar va tadbirkorlik faoliyatidan olayotgan daromadlari kiradi. Bugungi kunda bozor iqtisodiyoti rivo-
jlangan mamlakatlarda raqam jihatdan eng yuqori hisoblangan, biznesning eng keng tarqalgan turi oilaviy 
tadbirkorlikdir. O‘z xususiyatiga ko‘ra oilaviy tadbirkorlik kichik biznes turi bo‘lib, uning rivojlanishi haqli rav-
ishda milliy iqtisodiyotni oldinga suradigan samarali mexanizmlardan biri, deb hisoblash mumkin. Chunki oilaviy 
tadbirkorlik mehnat bozori holatini yaxshilashga, yangi ish o‘rinlarni yaratish orqali ishsizlikning kamayishi va 
oldini olishga yordam beradi, aholi uchun qo‘shimcha daromad manbai sifatida xizmat qiladi. Masalan, AQShda 
barcha korxonalarning 80 %dan ortig‘i oilaviy korxonalardir, ular umumiy bandlikni 60 %ini tashkil qiladi va 
80%ga yaqin yangi ish o‘rinlarni yaratadi  [5, 11–b.]. Yevropa oilaviy biznes Federatsiyasi ma’lumotlariga ko‘ra, 
Yevropadagi barcha kompaniyalarning 65-80% oilaviy korxonalardir. Ular yollanma ishchilar uchun 50% gacha 
ish o‘rinlarini yaratadi. Shunisi ham muhimki, oilaviy tadbirkorlikda aholining bandlik sohasidagi imkoniyatlari 
cheklangan toifalariga kiruvchi ayollar, o‘sib kelayotgan bolalar va keksa avlod vakillarining mehnatidan foyda-
lanish mumkin, ya’ni ularni ham ishlash va daromad olish imkoniyati paydo bo‘ladi. 

T A D Q I Q O T  M E T O D O L O G I YA S I
Oilaviy tadbirkorlik o‘z ishtirokchilarining ixtiyoriyligiga asoslanadi va yuridik shaxs tashkil etgan yoki tashkil 

etmagan holda amalga oshirilishi mumkin. Yuridik shaxs tashkil etgan holda amalga oshiriladigan oilaviy tad-
birkorlikning tashkiliy-huquqiy shakli oilaviy korxonadir. Dehqon (shaxsiy yordamchi) xo‘jaliklarining o‘ziga xos 
muhim xususiyatlari shulardan iboratki, ularning faoliyati shaxsiy iste’mol asosida tashkil etiladi, ular tadbirkorlik 
sub’ekti bo‘lgani holda xo‘jalikni oilaviy tarzda yuritadi, bunda barcha mehnat oila a’zolari tomonidan amalga 
oshiriladi. 

Shu nuqtayi nazardan tadqiqotda qiyosiy tahlil, mantiqiy tahlil, tizimli tahlil, statistik guruhlash, sintez, 
induksiya va deduksiya usullaridan foydalanildi.

T A H L I L  V A  N A T I J A L A R
Oilaviy tadbirkorlik yoshlarning tadbirkorlik ruhini shakllantirishda ham muhim ahamiyat kasb etadi. 

O‘zbekiston Respublikasining “Oilaviy tadbirkorlik to‘g‘risida”gi Qonunga muvofiq, oilaviy tadbirkorlik oila 
a’zolari tomonidan tavakkal qilib va o‘z mulkiy javobgarligi ostida daromad (foyda) olish maqsadida amalga 
oshiriladigan tashabbuskorlik faoliyatidir. 

Mamlakatimizda dehqon (shaxsiy yordamchi) xo‘jaliklari va tomorqa yer egalari faoliyatining eng istiqbolli, 
samarali yo‘nalishlaridan biri asalarichilikdir. Asalarichilik qishloq xo‘jaligining ajralmas, muhim tarmog‘i bo‘lib, 
asalari oilalarini ko‘paytirish, asal, mum, gulchangi, propolis va boshqa asalarichilik mahsulotlarini yetishtirish, 
qishloq xo‘jalik o‘simliklarini changlantirib, hosildorlikni oshirish va meva, rezavorlar hosili sifatini yaxshilash 
bilan bir qatorda urug‘chilik xo‘jaliklarida urug‘lik unumli va sifatli bo‘lishida, farmatsiftika tarmog`ining rivojlan-
ishida asalarilarning o‘rni beqiyos hisoblanadi [6].

 Asal yetishtirish respublikada salmoqli o‘rinda turish mumkinligi asalarichilik mahsulotlariga yildan-yilga 
talab oshib borishi (asal, mum, gulchangi, propolis, asalari suti va zahri nihoyatda qimmatbaho ne’matlar bo‘lib, 
inson salomatligi, tibbiyot va farmasevtika sanoati uchun juda noyob xom ashyo sanaladi) va shunga mos 
ravishda mahsulot narxining o‘sishi bilan izohlanadi. Darhaqiqat, asalarichilik qishloq xo‘jaligining kamxarajat, 
serdaromad sohalaridan hisoblanadi. 

Asalarichilikning asosiy mahsuloti bo‘lgan asaldan tashqari yangi yosh oila yetishtirish hamda gul changi, 
ona ari suti, propolis hamda asalari zaharini to‘plash orqali asalarichilikdan katta daromad olsa bo‘ladi. Keyingi 
yillarda respublikamizda aholining oziq-ovqat xavfsizligini ta’minlash, shu jumladan, sifatli asal mahsulotlari 
ishlab chiqarish hajmini ko‘paytirish bo‘yicha qator chora-tadbirlar qabul qilindi. Ularning ijrosi samarali ta’min-
lanmoqda. Amalga oshirilgan chora-tadbirlar natijasida 2022-yilga kelib respublikamizda asalarichilik sohasida 
14 mingdan ortiq tadbirkor faoliyat ko‘rsatmoqda. 

Aholining asal mahsulotlariga bo‘lgan ehtiyojini ta’minlash maqsadida 2022-yilda 19,1 ming tonna asal 
yetishtirildi, bu 2020-yilga nisbatan 1,6 marta ko‘pdir. Asal eksporti 2016-yildagi 2,7 tonnadan 2019-yilda 42,4 
tonnaga oshishi ham sohani ijobiy rivojlanayotganidan dalolat beradi.

Ammo, asalarichilik biznesini yuritish oson ish emas, bu ishni samarali amalga oshirish uchun dastlab 
biznes-rejani to‘g‘ri tuzish va unda yuzaga kelishi mumkin bo‘lgan xatarlarni aniqlash va baholash zarur 
bo‘ladi [7].

Asalarichilikning tadbirkorlik faoliyati turi sifatida potensial xavflarini shartli ravishda ‒ tijorat, moliyaviy, 
ishlab chiqarish va kutilmagan (fors-major) xavf-xatarlarga bo‘lish mumkin. Tijorat xavflari tovar bozorida mah-
sulot sotish jarayonida yuzaga kelib, bozorlar hajmi va sig‘imining pasayishi, to‘lov qobiliyatiga ega talabning 
qisqarishi, yangi raqobatchilarning paydo bo‘lishi, asosiy iste’molchi tomonidan xarid narxlarini pasaytirish ehti-
moli, asalarichilik mahsulotlari taklifining talabdan ortib ketishi kabi tahlikalar bilan bog‘liq bo‘ladi. Tijorat xav-
flarni pasaytirish chora-tadbirlariga bozor ehtiyojlarini tizimli o‘rganish, dilerlik tarmog‘ini yaratish, tegishli narx 
siyosati, xizmat ko‘rsatish sohasini rivojlantirish, reklama kabilar kiradi. 

Moliyaviy xatarlar inflyatsion jarayonlar, to‘lovlarni vaqtida amalga oshirmaslik, valyuta kursini tebranish-
lari oqibatida yuzaga keladi. Bu xatarlarni moliyaviy boshqaruv tizimi yordamida, dilerlar bilan oldindan to‘lov 
asosida ishlashni yo‘lga qo‘yish orqali kamaytirish mumkin. Kutilmagan (fors-major) xatarlar asosan tabiiy 
jarayonlarni oldindan bashorat qilish va boshqarish imkoniyatlarining cheklanganligi bilan bog‘liq bo‘lib, qishloq 
xo‘jaligi sohasida yirik yo‘qotishlarga olib kelishi va o‘z navbatida bu sohada sug‘urtani dolzarb masalaga ayla-
nishiga sabab bo‘ladi. Boshqacha qilib aytganda, ishlab chiqarish xavf-xatarni kamaytirish maqsadida asala-
richilik mahsulotlarini yetishtirishda intensiv va zamonaviy texnologiyalarni keng joriy etishni ta’minlash, shun-
ingdek yangi texnologiyalar tabiiy jarayonlarga salbiy ta’sirni minimallashtirish bilan birga, ishning texnik qismini 
yaxshilash zarur. 

Zamonaviy asalarichilikda innovatsion texnologiyalardan biri aqlli uyani yaratishdir. Uyaga asalarilar saqla-
nayotgan sharoit haqida kompyuter yoki smartfonga ma’lumot uzatuvchi datchiklar o‘rnatiladi. Datchiklar yor-

Sdamida asalarichilar asalni yig‘ishni qachon boshlashni, asalari oilalari qanday ahvolda ekanligini, ya’ni og‘irligi, 

xarorati va shu kabilar bo‘yicha ma’lumotga ega bo‘lishi, xattoki o‘g‘irlangan uya qaerda joylashganligini bilishi 
mumkin. 

Asalarichilikdagi yangi texnologiyalardan yana biri bu mobil asalarizorlar. Changlatishda yuqori ko‘rsat-
kichlarga erishishdagi asosiy shartlardan biri ari oilasini changlatiladigan maydonga yaqin qo‘yish va asala-
rining bu yerga uchib keladigan yo‘lida to‘siqlarning kamroq bo‘lishidir [6, 88-b.].

Daryo, ko‘l, qirlar, qurilishlar, daraxtlar, zaharli gazlar, korxonalar tutuni, kimyoviy chiqindilar kabi to‘siqlar 
qanchalik kam bo‘lsa, asalarilar ekinzorlarni shuncha tez changlata boshlaydi, to‘siqlardan uchib o‘tishga 
kamroq energiya sarflaydi, ularning ishlashiga xavfsizroq bo‘ladi va belgilangan maydonni changlatish uchun 
kamroq arilari oilasi yetarli bo‘ladi. 

Ko‘chma uyaning harakati uchun asal yig‘ish davrida uyani qulay muhitga ko‘chiruvchi asalarichidan foy-
dalaniladi. Bugungi kunda asalarilarni sun’iy urug‘lantirish texnologiyasiga alohida e’tibor qaratilmoqda. Yev-
ropada asalarilar 100 foiz sun’iy urchitiladi, ob-havo va iqlim o‘zgarishlaridan qat’iy nazar bu texnologiya nati-
jasida asal olish imkoniyati bir necha barobar ortadi, ya’ni mahsuldorlik oshadi. 

X U L O S A  V A  T A K L I F L A R
Xulosa sifatida aytish mumkinki, bugungi kunda respublikamiz asalarichilik sohasida ko‘plab oilaviy tad-

birkorlik shaklidagi xo‘jaliklar, uy tomorqa xo`jaliklari tipida faoliyat yuritmoqda. Shu bilan birga, ayrim hudud-
larda tegishli tartibda ro‘yxatdan o‘tmagan holda, noqonuniy tadbirkorlik faoliyati bilan (xususan, asalarichilik 
sohasida) shug‘ullanayotgan fuqarolar ham bor. Bunday holatlar odamlarning oilaviy tadbirkorlik sub’ektlariga 
berilgan qonuniy imtiyozlar hamda qulayliklardan foydalana olmasliklariga sabab bo‘layapti. 

Oilaviy tadbirkorlikning ishni tashkil qilishdagi oddiylik, to‘la mustaqillik, harakatdagi erkinlik va tezkorlik 
kabi ijobiy tomonlari bilan birga qishloq xo‘jaligini yuritishda qiyinchilik tug‘diradigan salbiy jihatlari ham borki, 
ularni yumshatish yoki bartaraf etish faqat davlat ko‘magida amalga oshirilishi mumkin. Masalan, bugungi kunda 
oilaviy tadbirkorlarning eng dolzarb muammolaridan bo‘lmish ularni ishlab chiqarishini moddiy-texnik ta’min-
lash, texnologik jarayonlarni modernizatsiyalash uchun mablag‘ yetishmasligi masalasini davlat tomonidan ber-
ilayotgan imtiyozli kreditlar, lizing, franchayzinglar yordamida hal etish mumkin. 

Asalarichilik sohasida fermer va dehqon xo‘jaliklarining rahbarlari va ishchilari hamda tomorqa yer egala-
rini qayta tayyorlash va malakasini oshirish uchun grantlar ajratilishi ham muhim ahamiyatga ega bo‘lib agrobi-
znesni rivojlanishiga imkoniyat yaratadi. Lekin shu bilan birga, davlat tomonidan tartibga solishning an’anaviy 
iqtisodiy usullardan foydalanish ayrim hollarda bu vositalarning samarasizligini ko‘rsatmoqda. Demak, oilaviy 
va tadbirkorlikning boshqa shakllarini rivojlantirishda davlatning yangi usullari, dastaklari va davlat-xususiy 
sherikchilikka asoslangan tizimli yondashuvi kerak bo‘ladi.

